
JAZZ DISKOAK. Pirineos Jazz Orchestrak eta Four
Friends taldeak diskoak kaleratu berri
dituzte; jazza ulertzeko bi modu erakutsiz

PIRINEOS JAZZ ORCHESTRAK zuzenean landu ditu bere lehenengo diskoko kantuak. waotores: saszn reess

Mugaz gaindiko notak

Pirineos Jazz Orchestrak herri kantuak, pieza propioak eta bertsioak bildu ditu bere diskoan

MIKEL LIZARRALDE - DONDSTIA

Dagoeneko urtebete igaro da Za-
rauzko Munda etxean egindako
entsegu batekin Pirineos Jazz
Orkestra abian jarri zenetik. Iru-
fia Big Bandek, Zarauzko Jazz
Musika Elkarteak eta U'Ensem-
ble Instrumental des Landesek
sustatuta, Euskal Herriko eta
Akitaniako musikari onenak bil-
du zituzten Inaki Salvador,
Jacky Berekotxea eta [fiaki As-
kunze proiektuaren zuzendari
artistikoek. Orduz geroztik, Piri-
neos Jazz Orchestra proiektua

Zuzenean eta entsegueianjoan '

da gauzatzen, eta dozena erditik
gora emanaldi egin ostean, dis-
koa kaleratu du: Pirineos Jazz
Orchestra (Agorila).
Orkestraren beraren izaeraren
isla bihurtu da diskoa Askunzek
dioenez. Izan ere, hainbat leku-
tan bizi diren hogei bat musikari
biltzeak antolaketa arazo larriak
sortzen ditu, baina baita ideia
trukaketa aberasgarria ere: «Lo-
gistika arazoak izan ditugu en-
tseatzeko eta grabatzeko, baina
gainditu egin ditugu. Musika-
riek ideia eta jatorri ezberdinak

izateak, berriz, izugarri aberas-
tu du proiektua.

Errepertorioa osatzen

Entsegu gutxi batzuk egin ondo-
ren, apirilean lehenengo kon-
tzertua egin zuen orkestrak Bru-
jasen (Belgika), eta ordutik
hona errepertorioa osatzen joan
da. Hain zuzen, kontzertu ho-
riek «trebetasuna eta arintasu-
na» lortzeko balio izan dietela
dio Askunzek; «eta erantzuna
ere oso ona izan da. Ea aurten
bide beretik jarraitzeko aukera

dugun eta proiektua indartzen
dugun».

Helburu horrekin, Pirineos
Jazz Orchestra-k agerian uzten
ditu mugaz gaindiko taldearen
kalitatea eta irekitasuna. Hala,
Askunzeren bi konposizioz gain
(Raxos X eta Sin Motivo), Bere-
kotxearen beste bi (Celine eta
Ouap-Toubab), euskal herri kan-
tutegiko hainbat ale (Lua lua,
Haika mutil), euskal pop-rocka-
ren klasiko pare bat (Esan Ozenki
etaAitormena) eta jazz maisu es-
tatubatuarren piezen egokitza-
penak —Duke Ellingtonen Perdi-

| INAKI ASKUNZE

(Zuzendari artistikoa)

«Musikariek ideia eta
jatorri ezberdinak
izateak izugarri
aberastu du

proiektua»

do, Jaco Pastoriusen Three views
of a sécret eta Heyman,/Young
bikoteak idatzitako When I fall
in love grabatu ditu taldeak. As-
kunzek dicenez, euskal piezen
moldaketa ez dalan errazaizan:
«Euskal musika tradizionala
nahiko urruti dago jazzaren hiz-
kuntzatik, baina horregatik da
hain erakargarria, manipulatze-
ko eta emaitza on bat lortzeko
bidea ematen duelako=. Hasie-
ratik hainbat jatorritako piezak
uztartu nahiizan ditu orkestrak,
«ez genuelako nahi euskal kan-
tutegira lotuta egon. Debeku ba-
karra dugu taldean; beste ba-
tzuek jotzen dituzten piezak jo-
tzea gure tratamendua eman
gabe. Ellingtonen pieza bat
Ellingtonen moduan jotzeak ez
du zentzurik. Horretarako ba-
dago beras. 3 :

Orkestraren lehenengo disko-
an Euskal Herriko eta Akitania-
ko jazz musikari onenek hartu
dute parte; hala nola Ramon
Garcia tronpetistak, Jon Robles
eta Mikel Andueza saxofonista
altuek, Gorka Benitez eta Victor
de Diego saxofonista tenorrek,
Josetxo Silguero baritonoak,
Inaki Salvador pianistak, Dani
Perez gitarristak, Laura Ridrue-
joabeslariak eta Gonzalo Tejada
kontrabaxu jotzaileak. Dena
dela, proiektuak aurrera egin
ahala, Pirineos Jazz Orkestrak
beste musikari batzuei ere ireki-
ko dizkie ateak; hori baita talde-
aren ezaugarrietako bat; for-
mazio itxi bat ez izatea.

Aurrerantzean zuzenean jo-
tzea du helburu orkestrak.
























